
KHUTBAH JUMAAT 
 

“MEMELIHARA KESUCIAN AL-QURAN  
TANGGUNGJAWAB SEMUA” 

(15 Disember 2023M/  2 Jamadilakhir 1445H) 
___________________________________________________________________________________________________________________________ 

 

 هُدَحْوَ اللهُ َّلاإِ هَــٰـلَإِ لاَ نْأَ دُهَشْأَ .دِيْمِحَـلْا نيِِّغَلْا ِِّٰ+ دُمْحَـلْاَ ،ِِّٰ+ دُمْحَـلْاَ
 ىٰلَعَ لِّصَ َّمهُلّٰلاَ .هُلُوسُرَوَ هُدُبْعَ ادًَّمحَـمُ Eَدَيِّسَ َّنأَ دُهَشْأَوَ ،هُلَ كَيرِشَ لأَ
  .ايرًْثِكَ امًيلِسْتَ مْلِّسَوَ هِبِحْصَوَ هِلِآ ىٰلَعَوَ دٍَّمحَـمُ Eَدِيِّسَ
 مْتُـْنأَوَ َّلاإِ َّنتُومُـتَ لاَوَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف ،دُعْـَب اَّمأَ
 .نَومُلِسْمُ

Kaum muslimin yang dirahmati Allah, 
Takwa dan iman adalah pelita yang menyinari hati dan kalbu kita, 

memimpin ke jalan yang benar, memenuhi jiwa dengan kebaikan dan 

rahmah, menghakis sifat yang buruk dalam hati dan menggantikan 

kebencian dengan kasih sayang, memandu ke arah kesejahteraan 

dan keamanan, di dunia dan di akhirat. Justeru, marilah kita 

meningkatkan keimanan dan ketakwaan dengan menunaikan 

perintah dan menjauhi tegahan Allah subhanahu wata'ala. Mudah-

mudahan kita menjadi umat yang terbaik, mampu menjadi contoh 

dan ikutan umat-umat yang lain. 
 

Khatib ingin mengingatkan para jemaah agar memberi sepenuh 

perhatian kepada khutbah yang disampaikan dan tidak melakukan 

perkara-perkara yang boleh menghilangkan pahala Jumaat. 

Kandungan mimbar pada hari ini akan membicarakan secara khusus 

tajuk “Memelihara Kesucian Al-Quran Tanggungjawab Semua”. 

Kaum muslimin yang dirahmati Allah, 
Al-Quran ialah kalam Allah yang diturunkan kepada Nabi kita 

Muhammad sallallahu alaihi wasallam dalam bahasa Arab, menerusi 

perantaraan Malaikat Jibril alaihis salam, disampaikan kepada kita 

secara mutawatir, dimulai dengan surah al-Fatihah, diakhiri dengan 

surah al-Nas, dan membacanya adalah ibadat. Allah subhanahu 

wata’ala menurunkan al-Quran untuk menjadi panduan hidup 

manusia. Firman Allah subhanahu wata'ala dalam Surah al-Baqarah, 

ayat 2: 

ذ
)٢( ينَقَِّتمُلْلِّ ىدًهُ ۛ هِيفِ ۛ بَيْرَ لاَ بُـٰــتَــكِلْٱ كَلَِٰ  

 

Maksudnya: Kitab al-Quran ini, tidak ada sebarang syak padanya 

(tentang datangnya dari Allah dan tentang sempurnanya); ia pula 

menjadi petunjuk bagi orang yang (hendak) bertaqwa;  
 

Kitab al-Quran juga menerangkan kebesaran Allah subhanahu 

wata’ala, mengandungi perundangan kehidupan dan merupakan 

mukjizat sepanjang zaman. Sesungguhnya, penurunan al-Quran 

adalah anugerah Allah subhanahu wata’ala kepada kita dan 

semestinya kita perlu bersyukur kepada-Nya. Firman Allah 

subhanahu wata’ala dalam surah al-Kahf, ayat 1-2: 

 امًيِّـَق )١( اۜجَوَعِ ۥهَُّل لعَيجَْ لمَْوَ بَـٰــتَــكِلْٱ هِدِبْعَ ىٰلَعَ لَزَنأَ ىٓذَِّلٱ َِِّ+ دُمْلحَْٱ
 تِـٰحَلِـَّٰصلٱ نَولُمَعْـَي نَيذَِّلٱ ينَنِمِؤْمُلْٱ رَشِّبَـُيوَ هُنْدَُّل نمِّ ادًيدِشَ اسuًَْ رَذِنيُلِّ
 )٢( انًسَحَ ارًجْأَ مْلهَُ َّنأَ

Bermaksud: Segala puji tertentu bagi Allah yang telah menurunkan 

kepada hamba-Nya (Muhammad), Kitab suci al-Quran, dan tidak 

menjadikan padanya sesuatu yang bengkok (terpesong): (Bahkan 

keadaannya) tetap benar lagi menjadi pengawas turunnya al-Quran 

untuk memberi amaran (kepada orang yang ingkar) dengan azab 

yang seberat-beratnya dari sisi Allah, dan memberi berita gembira 

kepada orang yang beriman yang mengerjakan amal-amal soleh, 

bahawa mereka akan beroleh balasan yang baik. 
 

Keistimewaan al-Quran berbanding kitab samawi yang lain ialah 

nasnya tetap dipelihara oleh Allah subhanahu wata’ala. Firman Allah 

subhanahu wata’ala dalam surah al-Hijr, ayat 9: 

 )٩( نَوظُفِـــٰــلحََ ۥهُلَ Eَّإِوَ رَكْذِّلٱ انَلَّْزـَن نُنحَْ Eَّإِ

Maksudnya: Sesungguhnya, Kamilah yang menurunkan al-Quran, 

dan Kamilah yang memelihara dan menjaganya. 
 

Sesungguhnya, wahyu yang diturunkan kepada Nabi Muhammad 

sallallahu alaihi wasallam sentiasa dijaga dengan baik. Ketelitian 

menulis nas al-Quran dengan tepat sudah bermula sejak zaman 

Baginda sallallahu alaihi wasallam lagi. Setiap kali menerima wahyu, 

Baginda sallallahu alaihi wasallam akan mengarahkan ia ditulis oleh 

para sahabat radiallahu anhum dalam kalangan penulis wahyu, 

antaranya Zaid bin Thabit radiallahu anhu.  
 

Dalam satu riwayat disebutkan bahawa Zaid bin Thabit radiallahu 

anhu berkata: "Aku pernah menulis wahyu di sisi Rasulullah 

sallallahu alaihi wasallam dan Baginda sallallahu alaihi wasallam 

membaca kepadaku. Apabila aku selesai menulis, Baginda 

bersabda: ((Bacalah kepadaku apa yang engkau tulis.)) Lalu aku 

membacanya. Jika terdapat kesalahan atau kalimah yang tidak 

ditulis, Baginda akan memperbetulkan. Kemudian aku bawa wahyu 

tersebut keluar untuk dibaca kepada manusia.  
(Hadis riwayat Imam at-Tabarani). 

 

Kaum muslimin yang dirahmati Allah, 
Pengumpulan al-Quran kali pertama berlaku pada zaman Abu Bakar 

al-Siddiq radiallahu anhu iaitu selepas peperangan al-Yamamah 

menentang golongan murtad. Dalam peperangan tersebut, ramai 

penghafaz al-Quran gugur syahid. Melihat perkara ini, Umar Ibnu al-

Khattab radiallahu anhu mencadangkan kepada Abu Bakr al-Siddiq 

radiallahu anhu untuk mengumpulkan al-Quran. Setelah dipersetujui 

maka tugas mengumpul dan menulis al-Quran diberi kepada dua 

orang sahabat iaitu Umar bin al-Khattab dan Zaid bin Thabit 

radiallahu anhuma. 
 

Menurut Imam al-Suyuti rahimahullah, Zaid bin Thabit radiallahu 

anhu tidak akan menerima ayat al-Quran yang ditunjukkan 

kepadanya kecuali dibawakan dua orang saksi bahawa ayat tersebut 

pernah ditulis di hadapan Rasulullah sallallahu alaihi wasallam dan 

bukan ditulis sekadar ingatan semata-mata. 
 

Semasa pemerintahan Khalifah Uthman bin Affan radiallahu anhu, 

berlaku perselisihan bacaan al-Quran dalam kalangan umat Islam. 

Setiap mereka mendakwa bahawa bacaan al-Quran merekalah yang 

betul dan bacaan lain adalah salah. Justeru, satu lajnah telah 

dibentuk untuk menyalin Mushaf. Lajnah tersebut dianggotai oleh 

Zaid bin Thabit, Abdullah bin al-Zubair, Said bin al-'As dan Abdul 

Rahman bin Harith radiallahu anhum. Mereka telah menyalin al-

Quran ke beberapa mushaf seterusnya dihantar ke kota-kota Islam 

bersama-sama dengan seorang guru. Ini bertujuan agar umat Islam 

bersatu-padu dan tidak berpecah-belah dengan sebab bacaan al-

Quran. 
 

Penulisan mushaf selepas itu melalui proses yang sama iaitu ditulis 

dan disemak dengan penuh teliti demi memastikan semua ayat al-

Quran adalah sahih dan tepat. 
 

Kaum muslimin yang dirahmati Allah, 
Di Malaysia, Kementerian Dalam Negeri (KDN) telah ditugaskan 

untuk melaksanakan penguatkuasaan dan kawalan berkaitan 

dengan teks dan bahan al-Quran menerusi Akta Pencetakan Teks Al-

Quran 1986 (Akta 326). Menerusi Jawatankuasa Penyemakan dan 

Penilaian Teks Al-Quran (Lajnah Tasheh Al-Quran) yang dianggotai 

35 orang dalam kalangan para penghafaz al-Quran termasuk dua 

orang dari Sarawak yang berkemahiran tinggi dalam penulisan al-

Quran, telah berperanan memastikan ketepatan setiap ayat al-Quran 

sebelum ia dibenarkan untuk dicetak. 
 

Ketelitian lajnah dalam menyemak deraf cetakan al-Quran adalah 

melibatkan beberapa perkara penting iaitu mesti menepati Rasm 

Uthmani aliran Abu Daud Sulaiman Ibnu Najah dan Abu Amru al-

Dani, menepati Ilmu Dabt aliran Khalil Ibnu Ahmad al-Farahidi dan 

ulama' Masyariqah, dan juga mesti berteraskan mushaf yang 

diterbitkan di Madinah al-Munawwarah dan yang diterbit di Universiti 

al-Azhar, Mesir. Hanya deraf yang menepati garis panduan yang 

telah ditetapkan akan dibawa kepada Lembaga Pengawalan dan 

Pelesenan Pencetakan al-Quran bagi tujuan mendapatkan kelulusan 

cetak. 
 

Dari aspek penguatkuasaan, pihak KDN di negeri-negeri akan 
menjalankan pemantauan berkala di premis-premis perniagaan, 

penaziran berjadual di syarikat penerbitan dan pencetakan serta 

pemeriksaan bersepadu berdasarkan aduan di mana-mana premis. 

Oleh sebab itu, dengan adanya penguatkuasaan dan kawalan, 

mushaf yang tersebar di negara ini adalah terpelihara daripada 

kesalahan dan penyelewengan. 
 

Manakala dari aspek kualiti, pihak KDN mewajibkan setiap penerbit 

menggunakan kertas yang berkualiti untuk cetakan mushaf, mesti 

mengikut garis panduan yang ditetapkan iaitu kaedah penandaan 

ayat atau bacaan, dan juga garis panduan penamaan judul mushaf. 
 

Kaum muslimin yang dirahmati Allah, 
Tanggungjawab memelihara ketepatan cetakan mushaf al-Quran di 

Malaysia memerlukan kerjasama bersepadu antara agensi kerajaan 

dengan orang ramai. Bagi mengelakkan sebarang kekeliruan, 

penyelewengan, dan pemalsuan maka orang ramai hendaklah 

memastikan setiap mushaf mempunyai cop kelulusan KDN dan 

pelekat hologram KDN sebagai bukti keabsahan cetakan mengikut 

kelulusan yang diputuskan oleh Lembaga Pengawalan dan 

Pelesenan Pencetakan al-Quran KDN. Jika didapati sebaliknya 

maka bolehlah mengemukakan aduan ke pihak KDN negeri bagi 

tujuan siasatan, pemeriksaan dan penguatkuasaan. 
 

Oleh itu, marilah kita bersama-sama mematuhi undang-undang dan 

peraturan yang telah ditetapkan demi menjaga kemaslahatan 

ummah dan kesucian mushaf al-Quran.  
 

Kaum muslimin yang dirahmati Allah, 
Marilah kita menghayati beberapa kesimpulan sebagai panduan kita 

bersama:- 
 

Pertama : Al-Quran adalah dijamin oleh Allah subhanahu wata'ala 

keselamatannya daripada berlaku sebarang penyelewengan dan 

perubahan. 
 

Kedua : Pihak KDN sentiasa berusaha memastikan mushaf yang 

tersebar di negara ini adalah terpelihara daripada kesalahan dan 

penyelewengan melalui usaha penguatkuasaan dan kawalan. 
 

Ketiga : Orang ramai hendaklah membeli mushaf yang telah 

diperakui keabsahannya oleh KDN iaitu mempunyai cop kelulusan 

KDN dan pelekat hologram KDN bagi mengelakkan sebarang 

kekeliruan, penyelewengan, dan pemalsuan. 
 

Akhirnya, marilah kita bersama-sama menghayati firman Allah 

subhanahu wata'ala dalam Surah al-Kahfi, ayat 27: 

 .مِيْحَِّرلا نِــٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُاَ
 نمِ دَتجَِ نلَوَ ۦهِتِـٰمَلِكَلِ لَدِّبَمُ لاَ ۖ كَبِّرَ بِاتَكِ نمِ كَيْلَإِ ىَحِوأُ آمَ لُتْٱوَ
 )٢٧( ادًحَتَلْمُ ۦهِنِودُ

 

Maksudnya: Dan baca serta turutlah apa yang diwahyukan 

kepadamu dari kitab Tuhanmu; tiada sesiapa yang dapat mengubah 

kalimah-kalimah-Nya; dan engkau tidak sekali-kali akan mendapat 

tempat perlindungan selain daripada-Nya. 
 

 

 تَِ�لآا نَمِ هِيْفِ امَـبِ مْكَُّ�إِوَ نىِعَفَـَنوَ ،مِيْظِعَلْا نِآءَرْقُلْا فىِ مْكُلَوَ لىِ الله كَرََ�
 لُوْـُقأَ .مُيْلِعَلْا عُيْمَِّسلا وَهُ هَُّنإِ ،هُتَوَلاَتِ مْكُنْمِوَ نىِّْمِ لََّبقَـَتوَ ،مِيْكِحَـلْا رِكْذِّلاوَ
 ينَْمِلِسْمُلْا رِئِاسَلِوَ ،مْكُلَوَ لىِ مَيْظِعَلْا اللهَ رُفِغْـَتسْأَوَ ،اذَـٰهَ لىِوْـَق
مُيْحَِّرلا رُوْفُغَلْا وَهُ هَُّنإِ هُوْرُفِغْـَتسْافَ ،تِانَمِؤْمُلْاوَ ينَْنِمِؤْمُلْاوَ ،تِامَلِسْمُلْاوَ

KHUTBAH JUMAAT KEDUA 
_____________________________________________________________ ______________________________________________________________ 

  

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ+ دُمْحَـلْاَ .ِِّٰ+ دُمْحَـلْاَ
 لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Eَدَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Eَدِيِّسَ ىٰلَعَ كْرَِ�وَ مْلِّسَوَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف
 :لىَٰاعَـَت اللهُ لَاقَ
 هِيْلَعَ اوُّلصَ اونُمَآ نَيذَِّلا اهَُّـيأَ َ� بيَِِّّنلا ىلَعَ نَوُّلصَيُ هُتَكَئِلاَمَوَ ََّ+ا َّنإِ
 امًيلِسْتَ اومُلِّسَوَ
 تَيَّْلصَ امَكَ ،دٍَّمحَـمُ Eَدِيِّسَ لِأٰ ىٰلَعَوَ دٍَّمحَـمُ Eَدِيِّسَ ىٰلَعَ لِّصَ َّمهُلّٰلاَ
 دٍَّمحَـمُ Eَدِيِّسَ ىٰلَعَ كْرَِ�وَ ،مَيْهِارَـْبإِ Eَدِيِّسَ لِأٰ ىٰلَعَوَ مَيْهِارَـْبإِ Eَدِيِّسَ ىٰلَعَ
 لِأٰ ىٰلَعَوَ مَيْهِارَـْبإِ Eَدِيِّسَ ىٰلَعَ تَكْرََ� امَكَ ،دٍَّمحَـمُ Eَدِيِّسَ لِأٰ ىٰلَعَوَ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ Eَدِيِّسَ
 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ىضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
  .تِاجَاحَـلْا يَضِاقَ َ�وَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

 كَءَادَعْأَ رْمِّدَوَ ،ينَْمِلِاَّظلا نَيْدِتَعْمُلْا َّلذِأَوَ ،ينَْمِلِسْمُلْاوَ مَلاَسْلإِْا َّزعِأَ َّمهُلّٰلاَ
 انَـَناوَخْإِ اولُـَتـَق نَيذَِّلا نَيْدِتَعْمُـلْا دِوهُـَيلِْ� كَيْلَعَ َّمهَُّللاَ .نِيْدِّلا ءَادَعْأَ
 تْتِّشَوَ ،مْهُعَمْـجَ قْرِّـَفوَ مْهُلَشمَْ دْدِّبَ َّمهُلّٰلاَ ،ينَطِسْلَـَف فيِ ينَْمِلِسْمُـلْا

 َ� رُاَّهـَق َ� ،كَبِلاَكِ نْمِ ابًلْكَ مْهِيْلَعَ طْلِّسَوَ ،مْهُمَادَقْأَ لْزِلْزَوَ ،مْهُـَتمَلِكَ
  .ُّٰ+اَ َ� ُّٰ+اَ َ� ُّٰ+اَ َ� ،مُقِتَْـنمُ َ� ،رُاَّبجَ
 ،بِازَحْلأَْا مَزِاهَ َ�وَ ،بِاحََّسـلا يَرِجْـمُ َ�وَ ،بِاتَكِلْا لَزِنْمُ َ� َّمهُلّٰلاَ
 .ينَْمِلَاعَلْا َّبرَ َ� مْهِيْلَعَ Eَرْصُنْاوَ مْهُمْزِهْاِ
 عْفَرْاوَ ،ينَْطِسْلَـَف دِلاَبِ فيِ اصًوْصُخُوَ نٍاكَمَ لِّكُ فيِْ انَـَناوَخْإِ رْصُنْا َّمهُلّٰلاَ
 .ينَْحمِِاَّرلا مَحَرْأَ َ� كَتِمَـحْرَبِ ءَادَتِعْلاِْاوَ بَرْحَـلْاوَ ءَلاَبَلْاوَ طَحْقَلْا مُهُْـنعَ

 

Ya Allah, ampunilah dosa-dosa dan kesalahan kami, ibubapa kami, ahli 

keluarga dan guru-guru kami. Limpahkanlah kesejahteraan, kedamaian 

dan kebahagiaan kepada kami semua dalam kehidupan di dunia dan di 
akhirat.  
 

Ya Allah, Ya Rahman, Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara kami, 

khasnya kepada Seri Paduka Baginda Yang di-Pertuan Agong Malaysia, 

dan juga pemimpin-pemimpin negeri kami, khususnya Tuan Yang 

Terutama Yang di-Pertua Negeri Sarawak. 
 

Ya Allah! Kurniakanlah kami rezeki yang halal lagi diberkati, hindarilah 

kami dari sebarang bentuk gejala rasuah dan perlanggaran kepada 
peraturan dan undang-undang. Kurniakanlah keselamatan dan 

kesejahteraan, jadikanlah kami ummah yang berkualiti dan berintegriti 

demi mencapai negara yang aman dan makmur serta mendapat 

perlindungan-Mu, ya Allah.  
 

Ya Allah, Ya Dzal Jalali Wal Ikram! Ya Allah, kukuhkanlah perpaduan dan 

kesatuan kami dalam aqidah, ibadah dan akhlak di bawah pegangan Ahli 

Sunnah Wal Jamaah. Limpahkanlah ke atas kami nikmat keselamatan, 
kesihatan dan keafiatan. Kurniakanlah kesembuhan kepada mereka yang 

diuji dengan penyakit-penyakit dan bebaskanlah negara kami daripada 

segala perkara yang tidak diingini dan wabak penyakit.  
 

Ya Allah! Bantulah saudara-saudara kami (orang Islam) di mana sahaja 

mereka berada, khususnya di negara Palestin. Kurniakanlah  kepada 

mereka perlindungan, keselamatan dan kemenangan dalam menghadapi 

musuh-musuh nyata mereka. Angkatkanlah daripada mereka bala 
bencana, peperangan dan permusuhan dengan limpah rahmat-Mu, 

Tuhan yang Maha Rahmat.  

 ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ َ� ينْمِأٰ
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلِْ� رُمَُْ© اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ

 

 


